
OTA-ONA VA FARZAND MUNOSABATLARINI
TADQIQ ETISHNING NAZARIY JIHATLARI

D.U.Abdullayeva

O‘zbekiston Milliy pedagogika universiteti
Amaliy psixologiya kafedrasi professori
psixologiya fanlari doktori (DSc)

I.X.Panjiyeva
O‘zbekiston Milliy pedagogika universiteti talabasi

Annotatsiya: Maqolada ona va farzand o‘rtasidagi munosabatlarni tadqiq etishning nazariy jihatlari yoritilgan.
Xorijiy psixolog olimlarning ona—bola munosabatlarini o‘rganishga qaratilgan ilmiy izlanishlari tahlil gilingan. Ushbu
munosabatlarning shakllanishiga ta’sir etuvchi omillar, psixologik mexanizmlar va oilaviy muhitning roli ilmiy asosda ko'rib
chiqiladi.

oila, oilaviy munosabat, ota-ona, o‘smir farzand, ona—bola munosabatlari.

Abstract: The article highlights the theoretical aspects of studying mother—child relationships. It analyzes the scientific
research of foreign psychologists focused on the development and characteristics of maternal—child interactions. The
study examines the factors influencing these relationships, underlying psychological mechanisms, and the role of the
family environment.

family, family relations, parents, adolescent child, mother—child relationship.

AHHOTaums: B cTaTbe pacKpbiTbl TEOPETUYECKNE ACMEKTHI n3y4vyeHuna B3aVIMOOTHOLLEHUI MexXxay MmaTtepbio n p66éHKOM.
[poaHanuanpoBaHbI Hay4Hble wunccnenoBaHna 3apy6e>|<Hb|x NMCUXOSOroB, MOCBSLLEHHbIE N3y4eHunto ocobeHHocTen
MaTepPUHCKO-AETCKMX OTHOLLEHUIW. PaccmaTpuBatoTca dhakTopbl (OPMUPOBAHUS AaHHbLIX OTHOLUEHUIA, NCUXONOrMyeckne
MexaHu3Mbl U BIUSHNE CEMENHOWN Cpeabl.

CeMbsl, CEMEVIHbIE OTHOLUEHMWS!, POAUTENM, MOAPOCTOK, OTHOLLUEHUSA MaTb—PebEHOK.

Insoniyat tarixini hozirgi bosgichida oila instituti o'z zimmasidagi vazifalarni ganchalik to‘liq va mukammal
bajarishi davlat va jamiyat ijtimoiy-igtisodiy taragqgiyoti hamda xavfsizligining asosiy shartlaridan biri sifatida
gavdalanmoqgda. Avvalo shuning uchun va qolaversa, zamonaviy dunyoda oilaga gadriyat sifatida munosabat
o‘zgarib borayotgani ayrim o‘rinlarda uning qadrsizlanib qolayotgani, butun-butun xalglar hayotida ushbu
ijtimoiylashuv institutining ingirozidek xavfli hodisa kuzatilayotgani oila muammolari sohasidagi ilmiy
tadgigotlarning dolzarbligini oshirmoqda. Bugungi kunda ota-ona va farzand o‘rtasidagi munosabatlarda sog‘lom
mubhitni ta’minlash, ota-onalarda bolani hissiy-emotsional qabul qilishga, uni psixologik qo‘llab-quvvatlashga
asoslangan mulogot ko‘nikmalarini rivojlantirish uchun keng ko‘lamdagi dasturiy chora-tadbirlar tadbiq etilgan.

Ota-ona va o‘smir farzand munosabatlari muammolari psixolog olimlarning ko‘plab tadgiqotlari predmeti
bo‘lgan. Uzoq va yaqin xorij davlatlarida o‘tkazilgan bir gator tadgiqotlarda ota-ona va farzand munosabatlaridagi
buzilish o‘smirlar agressivligining rivojlanishiga sababchi omil sifatida o‘rganilgan.

Jumladan, N.S.Kurmanova ota-ona va farzand munosabatlari psixologik korreksiyasi orgali o‘smirlik
davridagi ijtimoiy - pedagogik garovsizlik darajasining pasayishi mumekinligini, ayni vagtda o‘’zaro munosabatda
ota-onada avtoritar, gipersotsializatsiya uslubiga xos yondashuv ustunlik gilishi muvaffagiyatli korreksiya ishiga
jiddiy to‘sqinlik gilishini tasdiglovchi dalillarni keltirgan.

I.N. Raxmanina tomonidan ota-ona bilan munosabat o'smir ijtimoiy- psixologik moslashuvchanligida ganday
aks etishi tekshirilgan. Uning tadqgiqgotidan ma’lum bo'lishicha, bir tomondan, umuman oiladagi shaxslararo
munosabatlar, ikkinchi tomondan, ota-onaning farzandlarga nisbatan tanlanma munosabati o‘smirlar
ijtimoiy-psixologik moslashuvchanligiga kuchli ta’sir ko‘rsatadi. Tadgigotda ota-ona bilan bo‘lgan munosabat
xususiyatlari tug‘ilish ketma-ketligidan ko‘ra o‘smir farzand ijtimoiy-psixologik adaptatsiyasini ko‘proq belgilab
berishi isbotlandi.

Demak, umuman olganda bugungi kunga kelib, fanda ota-ona va farzand munosabatlarining xususiyatlari
bola psixik rivojlanishida, shu jumladan, o‘smirlik davridagi rivojlanishida ganday aks etishini ko‘rsatuvchi katta
hajmdagi ilmiy ma’lumot to‘plangan.

Yuqorida gisgacha tavsifi keltirilgan bu kabi ilmiy ishlarning tangidiy tahlili shuni ko‘rsatadiki, birinchidan,
ota-ona va farzand o'rtasidagi salbiy munosabatning bola taraqgiyotidagi og‘ir oqgibatlariga katta e’tibor
garatilgan ko‘pchilik tadgigotlarda ushbu salbiy munosabatning o‘zi ayni vaqgtda nimaning oqibatida yuzaga
kelgani hagidagi masala e’tibordan chetda qolib kelmoqgda, ikkinchidan, “ota-ona va farzand” munosabatlari
tizimi sohasidagi buzilishlarning sabablarini aniglashga qaratilgan tadqiqotlarda esa determinanta omillar
avvalo, ota-ona va bola shaxsiga xos xususiyatlar qatoridan qidirilib, kognitiv soha bunday sabablar manbai
sifatida tadqiqotchilar diggat markazidan chetdadir. Qolaversa, o‘smirlik davri psixologiyasi muammolarini
o‘rganishga bag‘ishlangan ko‘pchilik tadgiqotlarda alohida ota yoki onaning bola bilan munosabati xususiyatlari
emas, balki umumiy tarzda ota-onaning munosabati tadqigot predmetiga aylantiriladi.

Ushbu yo‘nalishdagi nisbatan oz sonli tadgiqotlarda bevosita onaning o‘smir farzand bilan munosabati
muammolari o‘rganilgan. Ushbu tadqigotlarda, asosan, ona munosabatining ota munosabatidan farqi,
ushbu munosabatlarga xos xususiyatlarning bola psixik rivojlanishidagi ahamiyati, maxsus yordamga muhtoj
o‘smirlarning ona bilan munosabatlari muammolari, farzandini turmush ofrtog‘isiz tarbiyalayotgan onalarning
o‘smir farzand bilan munosabatiga xos xususiyatlar tadqiq etilgan.

N.A.Yefremovaning aniglashicha, ayollarning o‘zini ona sifatida va shaxs sifatida baholashida ahamiyatli
tafovutlar qayd etilsa, erkaklarda bu ikki yo‘nalishdagi baho sust darajada differensiallashadi. Tadgiqotda
ayollar onalik roli ularga o‘z imkoniyatlarini ro‘yobga chiqarish borasida ahamiyatliroq soha ekanini erkaklarning
otalik roliga munosabatidan ko‘ra yuqoriroq darajada qayd etadilar. Qolaversa |.A.Yefremova tomonidan oliy
ma’lumotli va bunday ma’lumotga ega bo‘lmagan onalarning “ideal ota-ona” hagidagi tasavvurlari o‘zaro
farglanishi aniglangan. Ma’lum bo‘lishicha, oliy ma’lumotli onalarning “ideal ota-ona” haqidagi tasavvurlarida
bolaga o‘zaro munosabat subyekti sifatida yondashish ko‘proq xos bo'lishi ifodalansa, oliy ma’lumotga ega
bo‘Imagan onalar mukammal ota-onani kuchli nazorat o‘rnata olishi, ya’'ni bolani tarbiyaviy ta’sir obyekti sifatida
ko'rishi bilan farglaydilar [3].

Shuningdek, xorijlik tadgigotchilar tomonidan onaning ma’lumot darajasi va bolaning emotsional
muammolari, tengdoshlar bilan munosabat xususiyatlari o‘rtasida aloqadorlik aniglangan. Qolaversa, bir gator
tadgiqotlar ota-onasidan qo‘pol va tartibsiz munosabat ko‘rgan bolalar kelgusida o‘zini emotsional boshqgarishda
muammolarga ega, jahl, dushmanlik, depressiya, bezovtalikka moyilligi yuqori, aksincha, kelajakda ularning
o'ziga ishonchi past bo'lishi hagida ma’lumotlar keltiriladi.

A.A.Voronova turmush qurmagan onalarning oz farzandlariga bo‘lgan munosabati va bunda ayollarning
o'z imkoniyatlarini namoyon etish ehtiyoji darajasining ahamiyatini tadqiq etadi. Ma’lum bo‘lishicha, bu toifa
onalarning turmush qurgan ayollarga nisbatan farzandga munosabatida infantillashtiruvchi harakatlar (doim
uning oldida bo‘lishga, uni turli ko‘ngilsizliklardan chegaralashga intilishi), bola qobiliyatlarini yugori baholash,
uning tashabbuskorligi va mustaqilligini rag‘batlantirishga moyillik ko‘proq kuzatiladi [2]. Biroq tadqgiqot natijalari
ushbu toifa ayollar guruhining o‘zida ham ma’lum tafovutlar mavjudligini ko‘rsatmoqda: yolg‘iz onaning o‘z
salohiyatini ro‘yobga chigarish ehtiyoji ganchalik yugori bo‘lsa, uning bolani infantillashtirishga intilish darajasi
shunchalik past bo‘lar ekan. Boshgacha aytganda, turmush qurmagan onalar guruhida farzandga nisbatan
infantillashtiruvchi munosabat ustuvor bo‘lsa ham, o'z imkoniyatlarini namoyon etish ehtiyoji yuqori onalarda
bunday munosabat sustroq ifodalanadi. Tadgiqotchining fikricha, bir toifa ayollarning farzandga munosabatdagi
bunday farqli holatning sababi shundaki, o'z imkoniyatlari va salohiyatini namoyon etish ehtiyoji yugori onalar bu
xususiyati sust onalarga qaraganda farzandni shartli gabul gilishga moyil bo‘ladilar. Farzandga munosabatda
uni shartsiz qabul qilish esa ko‘prog o'z imkoniyatlarini namoyon etish ehtiyoji yuqgori bo‘lmagan ayollarga
xosdir [2].

Oilaviy munosabatlar muammolari doirasida ota-ona gender tasavvurlarining farzand o'z-o‘ziga beradigan
bahosiga, oiladagi mikro- muhit xususiyatlarining o‘smirlarda jins bilan bog‘liq rollar haqidagi tasavvurlar
rivojlanishiga ta’siri, oilaviy vazifalar hagidagi tasavvurlarning kasbiy faoliyat va undagi yutuglar to‘g‘risidagi
tasavvurlar bilan alogasi o‘rganilgan. Yolg‘iz onalar tarbiyalayotgan qizlarning garama-qarshi jins vakillari
haqidagi tasavvurlari, ota-onalik huqugidan mahrum etilgan ota-onalar o‘smir farzandlarining o‘zi hagidagi
tasavvurlarini o‘rganish nuqtai nazaridan munosabat subyektlarining tasavvurlari mazmuni tadqiq qilingan.

A.A.Petrova oz tadgiqotlarida onaning bola individual-psixologik xususiyatlari haqidagi tasavvurlari
ganchalik adekvat bo‘lsa, ularning o'’zaro munosabati emotsional ijobiy, bolaning gabul gilinish darajasi yuqori
bo‘lishini isbotladi. Aniglanishicha, bolaning individual-psixologik xususiyatlari hagida noadekvat tasavvurga
ega onalar orasida bola obrazini buzuq idrok etishning eng keng targalgan varianti uning ideallashtirilishidir [4].

Ona-bola munosabatlari psixologiyasini o‘rganishga yo‘naltiriigan tadqiqot ishlari orasida ushbu hodisani
bevosita tasavvurlar bilan bog‘lab tadqiq etishga garatilgan tadgigotlar ham mavjud. Onalarga xos bo‘lgan
tasavvurlar muammosi bevosita bola bilan munosabatlar nugtai nazaridan asosan, turli narsa-hodisalar haqida

ikkala tomonning tasavvurlari nagadar bir biriga mosligi, bunda ganday omillar rol o‘ynashi ko'rib chigiladi.
Masalan, van Doorn, Marleen M. E. M.; Bodden, Denise; Jansen, Mélou; Rapee, Ronald M.; Granic, Isabela
xavotirli vaziyatlar hagida ona va bolaning tasavvurlari bir biriga ganchalik o'xshashligini tekshirishgan [9].
Albatta, bu kabi tadgiqotlar ona va bola o‘rtasidagi munosabatlar ularning turli masalalarda o'xshash va yaqin
tasavvurga egaligiga qanchalik bog‘ligligini tushunishda yordam beradi. Ammo o‘sha tasavvurlarning o‘xshash
yoki o‘xshamas ekanligi, ya’ni tasavvurlardagi differensiatsiyaning sabablari ko‘p hollarda noaniq qolayapti.
Qolaversa, nima haqida tasavvurlardagi o‘xshashlik munosabatlarga, aynigsa, kuchli ta’sir qilishi, ganday
masalalardagi tasavvurlar umumiyligi nisbatan kuchsiz ta’sir qilishi aniglashtiriimayapti.

Bu yo‘nalishda ota-ona va bola munosabatlarida kattalarning tasavvurlari o‘zini ganday namoyon etishi
ham alohida o‘rganilgan. Xususan, hamkorlik strategiyasi asosida bola bilan munosabat qurishga intiluvchi ota-
onalarning real va ideal farzand hagidagi tavsavvurlarida uyg‘unlik mavjudligi gayd etilgan. Aksincha, bola bilan
munosabat uchun nazorat uslubini tanlangan ota-onalar bolaning obrazida ko‘proq “ko‘ngilchan”, “bo‘shang”,
“digqat-e’tiborsiz”, aqlli va magsadga intiluvchan bolani ko‘radilar. Mazkur tadqgigotda biz o‘rganayotgan
muammoga ma’lum ma’noda yaqinlik mavjud, ya’ni bu yerda ham ota-ona va farzand munosabatlarida
kattalarning tasavvurlari muhim omil sifatida o‘rganilgan. Ammo bu yerda ota-onaning bola haqgidagi tasavvurlari
o‘rganilib, ularning o‘zi haqidagi tasavvurlari farzand bilan munosabatga gqanday ta’sir ko‘rsatishi diggatdan
chetda golgan.

Umumiy ravishda, “ona-bola” tizimidagi munosabatlar, shu jumladan, onaning o‘smir farzand bilan
munosabatlari xususiyatlarini o‘rganish bo‘yicha xorijiy tadqiqgotchilar tomonidan keng gamrovli tadqgiqotlar
o‘tkazilganini e’tirof etish o'rinlidir. Ushbu tadqgigotlar mazmuni va natijalari bilan tanishish, ularni nazariy- tanqidiy
tahlil etish quyidagi xulosalarni chiqarish uchun asos bo‘lishi mumkin, deb hisoblaymiz: Bevosita onaning bola
bilan munosabatlari muammolarini o‘rganishga qaratilgan xorijiy izlanuvchilar tadqgiqotlarida ko‘proq nosoz,
ayanchli hayotiy vaziyatlarda ona-farzand o‘zaro ta’sirlashuvi xususiyatlari, onaning bunday sharoitda bolaga
nisbatan ijobiy munosabatda bo‘lishi ganday individual va ijtimoiy-psixologik omillarga bog‘ligligi hamda eng
muhimi, shunday yondashuvning bola taraqgiyoti uchun ganchalik ahamiyatli ekanligi tekshirilgan. Ona-bola
munosabatlari umuman, oilaviy munosabatlar muammolari doirasida individual va ijtimoiy tasavvurlar, ularning
turlicha oilaviy muhit sharoitida, har xil toifa onalar va bolalarda vujudga kelishi hamda ifodalanishi xorijiy
tadqiqotchilar tadqiqotlarida predmet sifatida ko‘rilgan bo‘lsa ham, bunday tasavvurlarning o‘zaro munosabat
jarayonida tutgan o‘rni maxsus o‘rganilmagan.

